. FINANTZEN EUSKAL
INSTITUTUA
INSTITUTO VASCO
DE FINANZAS

ARRISKU-KAPITALEKO ERAKUNDEAK HAUTATZEKO PROZESUA ARAUTZEN DUTEN
OINARRIAK

ESKALAGARRITASUNEAN INBERTITZEKO PROGRAMA

1. SARRERA ETA HELBURU ESTRATEGIKOA.

Eskalagarritasunean Inbertitzeko Programa Euskadi Eraldatuz 2030 planaren barruan
dago. Programaren helburua da zeharkako inbertsioa bideratzea arrisku-kapitaleko
funtsen bitartez, EAEko ekonomiaren eraldakuntza bultzatzeko, eta sustatzeko
enpresak sendotzea, haztea eta profesionalizatzea, aurrera egin dezaten etapa
helduago eta jasangarriago baterantz eta, hala, gauza izan daitezen eskala
handiagoan jarduteko, baina nortasuna, kalitatea eta kontrola galdu gabe (hemendik
aurrera, “Eskalagarritasunean Inbertitzeko Programa” edo “Programa”).

Programaren helburua da baliabideak enpresetara bideratzea arrisku kapitaleko
erakundeak kudeatutako zeharkako inbertsioen bitartez. Horrenbestez, lehentasuna
emango zaie hiru helburu hauek lortzen laguntzen duten eskalagarritasuna
bultzatzeko eta enpresak sendotzeko eragiketei: EAEKo ekoizpen-sarea sendotzeq,
merkatu globaletan lIehiakorragoa izatea eta, gainera, jarduera estrategikoa
lurraldean errotzea.

Hain zuzen ere, honako helburu estrategiko hauek lortu nahi dira (hemendik aurrera,
orokorrean, “helburuak” edo “Programaren helburuak”, batera zein bestera):

«  Enpresak birdimentsionatzea eta haztea bultzatzea, merkatu globaletan
aritzeko behar diren eskala, profesionalizazioa eta lehiakortasuna eduki
ditzaten.

+ Enpresa-talde lehiakorragoen sendotzea sustatzea, prozesuak, kudeaketa
egiturak eta gobernantza-ereduak homologatuz.

+ Kapital pribatu gehiago mobilizatzeq, inbertsio publikoa biderkatzeko eta
lurraldearen garapen ekonomikoan duen eragina handitzeko.

* Enpresei laguntzea hazkunde-fase guztietan; hain zuzen ere, Programa
enpresei Euskadin errotzen lagunduko dien zeharkako tresna izango da, eta,
horrez gainera, Euskadiko inbertitzaileen sarea zabaltzea eta dibertsifikatzea
sustatuko du.

Programaren ondorioetarako, hain zuzen ere 6.1 apartatuan Euskadin eragina sortzeko
konpromisoaz xedatzen denerako, “EAEren intereseko enpresatzat” hartuko dira
inbertsioa Euskadin egintzat jotzeko behar diren lotura estrategikoaren inguruko
irizpideak betetzen dituzten enpresak (2:1 errotze-ratioa kalkulatzeko).

Euskadin egintzat joko dira Euskal Autonomia Erkidegoarekin (EAE) lotura
estrategikoa duten inbertsioak. Behar ez diren murrizketak saihesteko eta inbertsio-
aukera garrantzitsuak maximizatzeko, lotura estrategikoa ezarritzat joko da
partaidetzapeko enpresan gutxienez ondoko inguruabarretako bat gertatzen bada
(zerrendan ez dira ageri kasu guztiak):

e Errotze nagusia: EAEn dago partaidetzapeko enpresaren erabakiak hartzeko
zentrogq, jarduera nagusia edo egoitza soziala eta fiskala.

e Eragina EAEN: Inbertsioaren bidez finantzatzen den proiektuak eragin handia
dauka, zuzenean edo zeharka, EAEko enplegu kualifikatuan, ekoizpenaren
berrikuntzan edo eraldakuntzan, edo lehiakortasuna hobetzeko funtsezkoa den
beste alderdiren batean.

e Filial estrategikoa: Enpresaren egoitza EAEtik kanpo dago, baina haren filial edo
zentro operatibo bat, balio estrategiko handikoa, Euskadin dago, eta
inbertsioaren helburua EAEko filialaren jarduera zuzenean bultzatzea eta
indartzea da.

Finantzen Euskal Institutua zuzenbide pribatuko erakunde publikoa da, Ogasun eta
Finantza Sailari atxikia (hemendik aurrera, “FEI"). Abenduaren 2leko 19/2023 Legeak,
Finantzen Euskal Institutua erregulatzen duenak, xedatzen duenaren arabera, FElren
helburua da Euskal Autonomia Erkidegoko sektore publikoko entitateen finantza-
politikako eta kreditu publikoko politikako tresna gisa jardutea, Euskal Autonomia
Erkidegoko garapen ekonomiko eta soziala modu jasangarrian bultzatuz.

FEIk inbertsioak sustatzeko ekintzak INDARTUZ KAPITALA, S.A. sozietate publikoaren
bidez (aurrerantzean, "INDARTUZ") antolatzen ditu. Sozietate hau FElren ekimen bat da,
lankidetza publiko-pribatua mailakatzeko eta Euskadin inbertsio eraldatzaileak
bultzatzeko diseinatua.

Eskalagarritasunean Inbertitzeko Programaren esparruan, kontuan hartuta
publikotasunaren, konkurrentziaren, berdintasunaren eta gardentasunaren
printzipioak, INDARTUZ sozietateak oinarri arautzaile hauek (hemendik aurrera,
"oinarriak”) ezartzen ditu, Programarekin eta beraren helburuekin bat datozen
inbertsio-proiektuak kudeatzen dituzten arrisku kapitaleko erakundeak aztertzeko eta
hautatzeko prozesua (hemendik aurrera, “prozesua”).

Prozesuan oinarrietan xedatzen dena soilik aplikatuko da. Ez da aplikatuko kontratazio
publikoaren araudia. Ez oinarri hauek, ez Prozesuak, ez Programak inolaz ere ez dute
eragingo FElren edo INDARTUZen inbertsio-konpromisorik. Oinarri hauek argitaratzeak
inolaz ere ez du sortuko INDARTUZen edo FElren konpromisorik eskatzaileen edo
bitartekoen aldeko ekarpena egiteko.

Halaber, FEIk edo INDARTUZek noiznahi eten, ezeztatu edo aldatu ahal izango dute
Programa edo/eta Prozesua zeinahi arrazoirengatik eta, zehazki, arrazoi
ekonomikoengatik edo aurrekontu-arrazoiengatik, besteak beste, eta horrek ez du
sortuko erakunde eskatzaileak, Bitartekoak edo hirugarrenek konpentsazioa jasotzeko
eskubiderik.

Honako erakunde hauek prozesuan parte hartu ahal izango dute eta inbertsio-
eskaerak aurkeztu ahal izango dituzte (hemendik aurrerqg, “erakunde eskatzailea” edo
“erakunde eskatzaileak”):

a) Sozietate kudeatzaileek, Espainiakoek zein (Europar Batasuneko) beste estatu
batean eratuek, baldin eta baimena badute Espainian kudeatzeko eta
merkaturatzeko arrisku-kapitaleko erakundeak.

b) Beren burua kudeatzen duten arrisku-kapitaleko sozietateek (AKS).

2. OINARRIEN HELBURUAK
Oinarri hauen helburuak, funtsean, honako hauek dira:

a) Ezartzea zer baldintza bete behar dituzten erakunde eskatzaileek
prozesuan parte hartzeko (hemendik aurrera, orokorrean, “onartzeko
baldintzak”) (oinarrien 3. atala).

b) Azaltzea zein izango diren prozesuko fase ezberdinetan aplikatuko diren
epeak, aurkeztu beharreko agiriak eta bete beharreko gainerako baldintzak
eta irizpideak:

a. Inbertsio-proposamenak aztertzeko eta kalifikatzeko fasea
(oinarrien 4. apartatua).
b. Onarpen-fasea (oinarrien 5. apartatua).

c) Azaltzea nolakoak diren inbertsioa formalizatzeko prozesua eta bete
beharreko baldintzak eta eskakizunak (6. apartatua).

3. ONARTZEKO BALDINTZAK

Inbertsio-proposamenak aztertzeko eta kalifikatzeko fasera pasatzeko,
erakunde eskatzaileek frogatu beharko dute betetzen dituztela hurrengo 3.1
apartatuan ezartzen diren onartzeko baldintzak.

3.1 Onartzeko baldintzak
3.1.1 Erakunde eskatzaileak bete beharrekoak

o Erakunde eskatzailea hauetako bat izan behar da: (i) sozietate
kudeatzailea, Espainiakoa zein (Europar Batasuneko) beste estatu
batean eratua, baimena daukana Espainian merkaturatzeko arrisku-
kapitaleko erakundeak, 22/2014 Legean (azaroaren 12koaq, arrisku-
kapitaleko erakundeak, inbertsio kolektiboko bestelako erakunde itxiak
eta inbertsio kolektiboko erakunde itxien erakunde kudeatzaileak
arautzen dituena) eta hura garatzen duen edo ordezten duen baterako

3.1.2

araudian ezartzen denaren arabera; (ii) bere burua kudeatzen duen
arrisku-kapitaleko sozietatea (AKS), araudi hori aplikatzen zaiona.
Espainian jarduteko behar bezala inskribatuta eta baimenduta egon
behar da, eta ezin du eduki irekita bere zintzotasuna edo jardun ona
zalantzan jartzen duen zehapen-espedienterik.

Bat-etortze estrategikoa: Erakunde eskatzailearen funtsaren inbertsio-
tesia bat etorri behar da INDARTUZen xede sozialarekin (sozietatearen
estatutuen 2. artikulua), eta lehentasuna eman behar dio epe luzerako
hedapen-kapitalari edo enpresa sendotzeari (buy-out edo growth
capital), Programaren helburu estrategikoarekin bat etorriz.

Erakunde eskatzaileak frogatu behar du bere kontrola (boto-
gehiengoa kontseiluan edo/eta kontrol operatiboa) akziodun pribatuen
eskuetan dagoela, eta horrek bermatzen duela inbertsio-erabakiak
bere kabuz har ditzakeela eta Funtsean ez dutela esku hartzen kanpoko
interes publikoek.

Proposatzen den inbertsioa jasoko duen bitartekoak bete beharrekoak

O

Proposatzen den inbertsioa jasoko duen bitartekoa arrisku-kapitaleko
funts edo sozietate modura eratuta egon behar da, behar bezala
inskribatuta egon behar da, eta, bere burua kudeatzen duen AKS izan
ezean, erakunde eskatzaileak kudeatu behar du (hemendik aurrera,
“Bitartekoa” edo “Funtsa”).

Erakunde eskatzailea eta Bitartekoa AKSak badira, oinarrietan
Bitartekoaz edo Funtsaz esaten dena hartu behar da AKSaz esantzat.

Ondarea: Bitartekoaren gutxieneko ondare helburua 50.000.000
(berrogeita hamar milioi) euro izan behar da. Estrategia bera duten,
enpresa berberetan inbertsioak pari passu egiten dituzten eta
kudeaketa-talde berdina duten bitarteko paraleloen kasuan, inbertsio-
proposamena osatzen duten bitarteko paraleloen ondare helburua
zenbatuko da gutxieneko atalase horretara iristeko.

Hirugarrenen konpromisoak: Erakunde eskatzailearen inbertsio-
konpromisoen zenbatekoa beraren ondare helburuaren % 20 izan
behar da gutxienez. Eskaera onartzeko konpromiso irmoak edo interes-
adierazpenak onartuko badira ere, ezinbesteko baldintza izango da
gutxieneko ehuneko hori legez Ioteslea izatea inbertsio-
konpromisoaren gutuna formalizatu aurretik. Adierazitako epean
konpromiso horiek lotesleak direla egiaztatzen ez bada, inbertsio-
proposamena ukatuko da.

o Inbertsio-konpromiso gehienak izan behar dira “kudeaketa-taldean”
ez dauden inbertitzaile independenteenak. Oinarrien ondorioetarako,
kudeaketa-taldearen barruan daude erakunde eskatzailearen
administrazio-organoko eta/edo inbertsioen batzordeko kide diren
pertsona fisikoak, zuzendaritza-taldeko kideak, bai eta kontrolpean edo
titulartasunaren pean dagoen edozein entitate edo ibilgailu ere.

o Norberaren ekarpena: Erakunde eskatzailearen administrazio-
batzordeko kideen, akziodunen edo zuzendaritza-taldeko kideen
ekarpen-konpromisoaq, gutxienez, Bitartekoaren guztirako ondarearen
% 2 izan behar da. Ondorio horietarako, baliozkotzat hartuko dira
bakarrik honako hauek sinatutako konpromisoak: Kudeaketa-taldea
edo Entitate eskatzailea, Kudeaketa Taldea osatzen duten pertsonak,
edo horiek %l00eko partaidetza duten bitarteko bat. Gutxieneko
konpromisoaq, % 2koaq, oinarrietan aurreikusitako lerrokatze-printzipio
orokorra da. Hala ere, ondare handiko funtsen kasuan, FEIk
malgutasunez eta kasuz kasu baloratu ahal izango du ehuneko horren
egokitzapena, ateratzen den zenbateko absolutua eta kudeaketa-
taldearen benetako lerrokadura ekonomikoa kontuan hartuta.
Nolanahi ere, alderdi hori batera aztertu eta baloratu ahal izango da
Ebaluazio eta Kualifikazio Fasean.

3.1.3 Esperientzia eta pizgarriak bat etortzea

o Kudeaketa-taldeko kideen esperientzia (Track Record): Gutxienez
kudeaketa-taldeko bi (2) kidek bost (5) urteko esperientzia eduki behar
dute, gutxienez, arrisku-kapitalean inbertitzen, eta arrisku-kapitaleko
entitate baten kudeaketa-taldeko kide izan dira ibilgailu horren
inbertsio-aldi osoan.

o Esperientzia EAEan: Gutxienez kudeaketa-taldeko kide bat (1) gauza
izan behar da frogatzeko baduela gutxieneko urte bateko (1)
esperientzia inbertsioak egiten eta kudeatzen Euskal Autonomia
Erkidegoan, eta bermatu behar du ondo ezagutzen duela ekosistema
lokalq, errotzea sustatzeko.

3.1.4 6. apartatuko kontratu-konpromisoak onartzea

Erakunde eskatzaileak adierazi behar du ezen bere inbertsio-
proposamena onartuko balitz, ez daukala eragozpenik (ez legezkorik, ez
kontratukorik, ez bestelakorik) onarpena (baliozkoa eta loteslea) emateko
oinarrien 6. apartatuko kontratu-konpromisoei.

3.1.5 Inbertsio-politikak eta inbertsioa jasoko duten azken enpresak
(“enpresak”)

Erakunde eskatzailearen eta Funtsaren estatutu sozialetan eta/edo
barruko araudietan edo inbertsio-politiketan, baztertu behar da honako
hauekin lotutako jardueretan ari diren enpresetan inbertitzea:

i) tabako-produktuak eta alkoholdun edari destilatuak;
ii) kasinoak, jokoak eta apustuak;

i) finantza-bitartekaritzako enpresak, aseguru-etxeak eta banku-
zerbitzuen enpresak;

iv) ingurumenari kalte handia egiten dioten jarduerak edo giza
eskubideak urratzen dituztenak, nazioartean onartutako estandarren
arabera.

Konpromisoa hartzen du hautoezintzat jotzeko honako hauen
fabrikazioarekin edo merkataritzarekin zuzenean lotuta dauden enpresak:
armak eta munizioak edo material militarrak, Segurtasunerako Europako
Estrategiaren barruan sartzen ez direnak.

Enpresa ezin da egon krisian, Batzordearen 2014ko ekainaren 17ko (EB)
651/2014 Erregelamenduan (Kategorien araberako Salbuespenen
Erregelamendu Orokorra, KSEO) edo hura ordezten duen erregelamenduan
ezartzen diren irizpideen arabera.

3.2 Onartzeko baldintzak betetzen direla frogatzen duten agiriak

a) Proposamen-formularioa: Interes-adierazpena aurkezteko dokumentua
(1. eranskina).

b) Erakunde eskatzailearen eta Funtsaren eraketaren frogagiriak, bai eta
behar den erregistroan inskribatuta daudela frogatzen dutenak ere (3.1
apartatuko baldintzak).

c) Estatutu sozialak eta/edo barruko araudiak edo inbertsio-politikak (3.1.1 eta
3.1.5 apartatuetako baldintzak).

d) Egoera-orri finantzarioak: Erakunde eskatzailearen azken bi (2) urteetako
kontu auditatuak, behar denean (3.1.1 apartatuko baldintzak).

e) Funtsaren egungo ondarearen eta helburuaren frogagiriak (ad.:
auditorearen gutuna edo Limited Partnership Agreement (LPA) edo

4.

antzeko agiri baten laburpena), eta oinarrien 3.1.2 apartatuko inbertsio-
konpromisoenak ere bai.

f) Kudeaketa-taldeko kideen curriculumak: Kide bakoitzaren CV xehatua,
frogatzen duena badaukala oinarrien 3.1.3 apartatuan eskatzen den
esperientzia.

g) CNMvren edo antzeko erakunde arautzaile baten ziurtagiria(k),
egiaztatzen du(t)ena(k) baimena indarrean dagoela eta ez dagoela
zehapen-espediente irmorik eta irekirik, administrazio publikoarekin
kontratatzea eragozten duenik. Erakunde eskatzailea edo Bitartekoa
eratzeko prozesuan badude, frogatu behar da CNMVren edo antzeko
erakunde arautzaile baten baimena lortzeko behar den dokumentazioa
aurkeztu dela. Nolanahi ere, INDARTUZen inbertsio-konpromisorako,
ezinbestekoa izango da CNMVren edo antzeko erakunde arautzaile baten
baimena izatea.

h) Zinpeko adierazpenak: Zinpeko adierazpena (lI. eranskina), dioena bete
egiten direla 3.1 ataleko baldintza guztiak, honako hauek barne:

e Kaudimenaren inguruko eskakizunak betetzen direla, eta ez dagoela
betetzen direla zehapen-espedienterik, beraren zintzotasuna zalantzan
jartzen duenik.

e Erakunde eskatzailearen titulartasunaren % 100 pribatua dela.

Onartzeko  baldintzei buruzko  dokumentazioarekin eta  inbertsio-
proposamenari buruzko informazioarekin batera, erakunde eskatzaileak
ordezkaritza egiaztatu beharko du, sinatzailearen ahalorde-eskritura
nahikoaren bidez (Merkataritza Erregistroan inskribatua) eta haren Nortasun
Agiri Nazionalaren bidez.

Dokumentazioa gaztelaniaz, euskaraz edo ingelesez aurkeztu beharko da.
Dokumentazio ofiziala aurrekoez bestelako hizkuntza batean bidaltzen bada,
ezinbestekoa izango da zinpeko itzulpena eta nahitaezko apostilla eranstea.

INBERTSIO-PROPOSAMENA AZTERTZEKO ETA KALIFIKATZEKO FASEA

Onartzeko baldintzak betetzen dituzten inbertsio-proposamenak aztertzeko
eta kalifikatzeko fasera pasatuko dira. Orduan, jarraian azalduko diren
puntuazio-irizpideen arabera baloratuko dira. Gehienez 100 puntu lortu
daitezke.

4.1. Irizpideak [ baldintzak

Irizpideak Haztapena, gehienez
Inbertsio-tesia eta balioa sortzeko estrategia 35 puntu
Taldearen kalitatea eta ibilbidea (Track Record) 40 puntu

Kapital-mobilizazioa eta Euskadirekin bat etortzea | 25 puntu

100 puntu

50 puntu baino gutxiago lortzen dituzten proposamenak bertan behera
geratuko dirg, eta ez dira pasatuko onarpen-fasera.

4.1.1. Inbertsio-tesia eta balioa sortzeko estrategia (35 puntu)

Irizpide honen bidez, balioesten da zein diren proposatutako estrategiaren
koherentzia eta arrakasta-potentziala , eta zer eragin edukiko duten haiek,
finantza-inbertsioaz harago, EAEko enpresa-sarean.

« INDARTUZen estrategiarekin bat etortzea (15 puntu): Balioetsiko da zein
den inbertsio-tesiaren espezializazio sektoriala edo geografikoa , etq,
horrez gainera, nola txertatzen Euskadi Eraldatuz 2030 Planaren
lehentasuneko inbertsio-eremuetan. Gainera, balioetsiko da nola
egituratzen diren koinbertsioak.

e Balioa sortzeko eredua (10 puntu): Balioetsiko da zer metodologia
aplikatuko duen erakunde eskatzaileak partaidetzapeko enpresak
eraldatzeko  (ad. digitalizazioq, internazionalizazioa edo efizientzia
operatiboa eta gobernantza hobetzea).

e IGG irizpideen integrazioa (10 puntu): Balioetsiko dira zer asmo eta
zorroztasun duen proposamenak ingurumen, gizarte eta gobernantzako
irizpideak integratzeko, kontrolatzeko eta neurtzeko.

4.1.2. Kudeaketa-taldearen kalitatea eta ibilbidea (Track Record) (40 puntu)
Irizpide honen arabera balioesten da ea kudeaketa-taldeak egiaztatutako

gaitasunik daukan erretornuak sortzeko eta funtsak kudeatzeko INDARTUZen
hedapen-kapitalaren segmentuan.

e Kudeaketa-taldearen esperientzia esanguratsua (25 puntu): Balioetsiko
da nolako esperientzia duten funtsezko profesionalek inbertsio-
desinbertsioetan, ondare eta estrategia antzekoak funtsetan dutena
ardatz hartuta, egiaztatutako erretornu garbiak egotea eta trinko aritzea
inbertsio-ziklo guztietan.

e Gobernantza eta egitura (15 puntu): Balioetsiko dira zein den erakunde
eskatzailearen eta Funtsaren osaera, egitura eta dedikazioa, eta zer
mekanismo dituen erabakiok hartzeko. Lehentasuna emango zaie
egonkorrak direla eta beren kabuz jarduteko gaitasuna dutela frogatzen
duten egiturei.

4.1.3. Kapital-mobilizazioa, errotze estrategikoa eta Euskadi Eraldatuz 2030
Planarekin bat etortzea (25 puntu)

Irizpide hau aplikatuz, erakunde eskatzaileei puntuak emango zaizkie Euskadin
eragina sortzeko konpromisoa (6.1 apartatua) gainditzeko erakusten duten
borondatearen arabera, hau da, Euskadirekiko konpromiso irmo eta
estrategikoa erakusten duten heinean.

e Kapital pribatu gehiago mobilizatzea (10 puntu): Balioetsiko da zer
gaitasun erakutsi duen erakunde eskatzaileak kapital pribatua Euskadira
erakartzeko. Puntuak emango dira hirugarrenen inbertsio-konpromisoen
portzentajearen arabera.

e Errotzea (10 puntu): Balioetsiko da Euskadin ezartzea tokiko egitura bat,
berariazkoa eta ardura exekutiboak dauzkana (ad. Kudeaketa Taldeko
kide batek edo batzuek dedikazio esklusiboa edukitzea EAEko egoitzan,
gaitasuna edukitzea egiaztatutako eragiketa-fluxua sortzeko EAEN, edo
akordio estrategikoak sinatzea EAEko ekosistemako kideekin), horrek
erakusten baitu errotze-konpromisoa gutxieneko inbertsioaz gaindikoa
dela.

¢ Bat-etortze ekonomikoa (5 puntu): Erakunde eskatzailearen pizgarrien
egitura balioetsiko da, batez ere kudeaketa-komisioa eta arrakasta-
komisioa eta Funtserako eskatzen den gutxieneko barruko erretornu-
tasa (BET). Zenbat eta txikiagoa arrakasta-komisioa eta handiagoa
gutxieneko BET, hainbat eta altuagoa puntuazioa.

4.2. Aurkeztu beharreko agiri tekniko eta ekonomikoak

Proposamenak ondo ebaluatzeko 4.1 ataleko irizpideen arabera, erakunde
eskatzaileek nahitaez aurkeztu beharko dituzte agiri hauek:

Inbertsio-memorandum xehatua: Agiri honetan, zehatz-mehatz azaldu
behar da zein diren inbertsio-tesia, balioa sortzeko estrategiaq,
inbertitzeko eta desinbertitzeko irizpideak, eta nola lerrokatzen den
lehentasuneko inbertsio-eremuekin.

Funtsaren eredu ekonomikoa/negozio-plana: Excel artxibo bat eman
beharko da, behar bezala formulatua, finantza-proiekzio xehatuekin,
honako hauek barne hartuta: calls kapital-ereduq, inbertsioak,
desinbertsioak, komisioen banakapena tipologiaren araberaq, itzulkinen
banaketa-ur-jauzia (hurdle rate, catch-up mekanismoak eta arrakasta-
komisioa).

Kudeaketa-taldeko kideen “track record” oso eta egiaztagarria:
Programa honetarako proposatutako funtsarekin aldera daitezkeen
inbertsio-ezaugarri, -dinamikak eta -arrazionalak dituzten inbertsio-
ibilgailuen kudeaketan izandako arrakastaren historia frogatua.
Horretarako, erakunde eskatzaileak Excel artxibo bat eman beharko du,
behar bezala formulatua. Bertan, lehen adierazitakoarekin bat datozen
inbertsio eta desinbertsio guztien xehetasunak jasoko dirg, eta eragiketa
bakoitzerako, kapital-fluxuen xehetasuna eta BET garbiaren eta Mutiple
on Invested Capital-aren kalkulua sartuko dira desinbertsio bakoitzerako
(arrakasta izan edo ez'). Halaber, erabat desinbertitutako ibilgailuen
kasuan, adierazi itzulkin gordina eta garbia.

Trakzio-ebidentziak: Koinbertitzaileen (LP) konpromiso-gutunak (irmoak
zein baldintzapekoak) edo asmo-gutunak (LOI), inbertitu nahi dutela
berresten dutenak eta inbertsioaren zenbatekoaren berri ematen
dutenak (inbertitzaile independenteen oinarria barne). Ondorio
horietarako, konpromiso- edo asmo-gutunak konputagarriak izan
daitezen, inbertsio-intereseko adierazpen formalak izan behar dute,
inbertitzailea eta funts zehatza identifikatuz, inbertitzeko asmoaren
berariazko adierazpen bat erantsiz, zenbateko jakin edo zehatz bat, eta
inbertitzailearen gaitasun nahikoa duen ordezkari batek behar bezala
sinatuta egon behar dute, nahiz eta legitimoki barneko azterketa-, due
diligence eta onarpen-prozesuen mende egon.

IGG galde-sorta xehatua: Agiri honetan, azaldu behar da nola garatuko
den IGG irizpideak integratzeko, kontrolatzeko eta neurtzeko
proposamena inbertsio-zorroan. Ebidentzia gisa erabiliko da 4.l
irizpiderako.

' Ahal den neurrian, eragiketa bakoitzari buruzko oinarrizko informazioa sartzea, hala nola konpainiaren identifikazioa,

kokapenaq, sektoreq, jardueraren deskribapena, partaidetzaren ehunekoaq, inbertsioa bideratzen duen inbertsio-ibilgailua,
kapital-fluxuak eta lotutako datak, bizirik edo likidatuta dagoen, etab.

e Organigrama eta gobernantza-egitura: Agiri honetan, honako hauek
xehatu behar dira: nor diren kudeaketa-taldeko kideak, zein den haien
dedikazioa Funtsean, zein den erakunde eskatzailearen organigrama, eta
zein diren Funtsaren eta inbertsio batzordearen gobernantza-
mekanismoak.

Inbertsio-proposamena PDF formatuan aurkeztu beharko da, gutxienez 10
puntuko iturri-tamainarekin. Proposamenak 25 orrialde izango ditu gehienez
(eranskinak, ziurtagiri ofizialak eta Excel de track-record artxiboa izan ezik).
FElk muga hori gainditzen duen informazioa ez ebaluatzeko eskubidea
izango dul.

ONARPEN-FASEA

Txosten batean bildu beharko da zer analisi egin den eskaintzak aztertzeko eta
kalifikatzeko fasean; gero, txostena FElren Administrazio Kontseiluan
eztabaidatuko da.

Eztabaidatu ostean, FEIren Administrazio Kontseiluak erabaki hauetako bat hartu
ahal izango du:

a) Inbertsio-proposamena onartzea, berak nahi duen bezala eta egokitzat
jotzen dituen baldintzak ezarrita. Formalizatzeko, bete egingo da oinarri
hauen 6. apartatuan xedatzen dena. Nolanahi ere, egin beharreko
egokitzapenak egin ahal izango dira kasuan kasuko inguruabarren
arabera.

b) Eragiketa hobeto ulertzeko, informazioa edo beste analisi bat eskatzeaq,
hala nola Due Diligence (DD) txostenak (legeriari, finantzei edo ospeari
buruzkoak) edo Compliance txostenak.

c) Inbertsio-proposamena ukatzea, nahi dituen arrazoiengatik, eta batez ere
haren arabera ez dituenean betetzen (edo behar bezala betetzen ez
ditueneon) INDARTUZ sozietatearen estatutuetan, Programan eta/edo
helburuetan biltzen diren parametroak.

Administrazio Kontseiluak erabakiak hartu ondoren, banan-banan jakinaraziko

zaizkie erakunde eskatzaileei, eta behin betiko ebazpena argitara emango da
FElren kanal ofizialen bidez.

1

6. BALDINTZAK ETA FORMALIZAZIO-PROZESUA

Inbertsio-proposamen bat oinarri hauen aurreko 5. apartatuan ezartzen den
bezala onartu ondoren, erakunde eskatzaileak eta INDARTUZek inbertsio-
konpromisoaren gutuna formalizatuko dute (hemendik aurrera, “inbertsio-
konpromisou”). Gutunean, honako betebehar hauek bilduko dira (nolonohi ere,
behar diren egokitzapenak egin daitezke inbertsioaren ezaugarri zehatzen
arabera):

6.1. Zer eskubide dauzkan INDARTUZek partaide gisa, eta zer konpromiso
bereganatzen duen Euskadin inbertitzeko.

Funtsa Gainbegiratzeko Batzordean esertzeko eskubidea: INDARTUZek eskatu
ahal izango du eskubidea edukitzea ordezkari bat izendatzeko Funtsa
Gainbegiratzeko Batzordean, hitza eta botoa edukiko dituena, bai eta
behatzaile bat ere.

Desinbertsio-kasuetan, aurretik informazioa  jasotzeko eskubidea:
INDARTUZek eskubidea edukiko du aurrerapen nahikoarekin (adibidez, Letter
of Intent edo Memorandum of Understanding bat jasotzean) jakiteko ea
Euskadin inbertsioa jaso duen partaidetzapeko baten desinbertsio-
prozesurik hasi den. Eskubide hori ez da inolaz ere izango FElren beto-ahala.

Koinbertsiorako eskubidea: Erakunde eskatzaileak FEIri eta/edo Eusko
Jaurlaritzako enpresa-sektore publikoko beste erakunde batzuei, zeinak FEIk
izendatuko baititu, eskainiko die pari passu inbertitzeko eskubideq,
Funtsarekin batera, Euskadiko partaidetza duten enpresetan.

Lehenengo itxieraren epealdia: Funtsaren itxiera, non INDARTUZek bere
konpromisoa formalizatuko duen (aurrerantzean ‘Lehen Itxiera’) eta
gutxienez Funtsaren helburuko ondarearen % 20ko konpromisoak izan
beharko dituen (INDARTUZen konpromisoa kontuan hartu gabe), egin behar
da jokinarazten denetik sei (6) hilabete igaro baino lehen, inbertsio-
proposamenaren 5. apartatuan (Onarpen-fasea) ezartzen den bezala.

Euskadin errotzeko eta inbertitzeko edo eragina sortzeko konpromisoa:
Funtsak bere gain hartuko du “Euskadin eragina sortzeko eta errotzeko
konpromisoa“. zeinak, Oinarri hauen ondorioetarako, esanahi hau izan
beharko ditu:

1. Konprometitutako gutxieneko inbertsioa: Erakunde eskatzaileak
konpromisoa hartu behar du gutxienez INDARTUZek halako bi
inbertitzeko EAEren intereseko enpresetan (ratioa: 2:1).

2. Egoitza EAEn eta EAEko taldea: Erakunde eskatzaileak lantoki edo
ordezkaritza iraunkorra edukiko du Euskal Autonomia Erkidegoan, eta

EAEN lan egingo duten pertsonak kontratatuko ditu Funtsa kudeatzeko.
EAEN lan egingo duen taldean, gutxienez bost (5) profesional kualifikatu
egon beharko dira, eta frogatu beharko da Funtsa kudeatzen eta
inbertsioak egiten ari direla. Errotze fisikoaren baldintza hau formalizatu
beharko da inbertsio-konpromisoaren gutuna formalizatzen denetik
urtebete igaro baino lehen.

Funtsaren inbertsioak pari passu (baldintza beretan) egin beharko dituzte
INDARTUZek eta inbertitzaile pribatuek. Beraz, inbertitzaile publikoek eta
pribatuek arrisku eta pizgarri berak eduki beharko dituzte; aldi berean egin
beharko dute inbertsioa azken hartzaileetan (eta inbertsio-eragiketa beraren
bidez), eta inbertitzaile pribatuek ez dute edukiko inolako onurarik INDARTUZen
aldean.

Ibilgailuak, une oro, erakunde pribatuen partaidetza gehiengoa izan beharko
du. Horregatik, INDARTUZen eta partaide gisa sar daitezkeen beste erakunde
publiko batzuen partaidetza (zuzenekoa edo zeharkakoa) ezin izango da
ibilgailuaren konpromiso guztien % 49,9 baino handiagoa izan (kapital publiko
gisa zenbatuko dira FEI/INDARTUZen eta Eusko Jaurlaritzako gainerako
erakundeen ekarpenak ez ezik, edozein lurralde-mailatako erakunde publikoak
ere, Europakoak barne, eta edozein helbururekin).

6.2. Formalizazioaren ondoko betebeharrak

6.2.1. Aldizkako reporting-a eta eraginari buruzko datuak

Erakunde eskatzaileak konpromisoa hartuko du Funtsaren jardunari eta beraren
inbertsioei buruzko kudeaketa-txostenak aurkezteko gutxienez sei hilean behin.
Eskatzen den reportingak eman behar du merkatuko finantza-etekinen berri, eta
argitu beharko du ea betetzen diren Euskadi Eraldatuz 2030 Planaren helburu
estrategikoak .

6.2.2. Finantza-eraginari buruzko datuak

Balorazio- eta errentagarritasun-txostenak aurkeztu beharko dira; haietan,
gutxienez, honako oinarrizko adierazle hauek agertu beharko dira:

Errentagarritasun gordina eta garbia (BET): Barruko erretornu-tasa (BET)
gordina eta garbia (kudeaketa-komisioen eta pizgarrien aurretik eta
ondoren), urteka eta inbertsio bakoitzeko xehatuta.

Kapital-multiploak (MolC eta DPI): Inbertitutako kapitalaren multiploa
(Multiple on Invested Capital = MoIC) eta banatutako kapitalaren multiploa
(Distributions to Paid-in — DPI).

13

e Zorrodren balioespena: Zorroaren seihilekoko balioespenaren xehetasuna
(NAV), IPEV/EVCA metodologia erabiliz eginag, eta beraren bilakaera aurreko
aldiarekin alderatuta.

e Ea betetzen den lehentasunezko tasa: Carried Interest-aren sortzapenari
buruzko txostena.

Deskribatutako balioespen- eta errentagarritasun-txostenak gaian esperientzia
egiaztatua duen hirugarren independente batek egin eta/edo ikuskatu beharko
ditu, gutxienez urtean behin.

6.2.3. Eragin estrategikoari eta IGGei buruzko datuak

Bereziki, eragin-datuak eskatuko dirg, frogatzen dutenak zer neurritan bete diren
helburuak:

e Zer funts bideratu diren EAEko ekonomiara: Zenbat euro inbertitu diren EAEko
enpresetan edo EAEren esparruko proiektuetan.

o Biderkatze-efektua eta atzerriko inbertsioa erakartzea: Zer baliabide/funts
kudeatzen diren (inbertitzaile publikoak eta pribatuak bereizita) eta zein den
haien sorburua.

e Enpleguaren gehikuntza eta kalitatea: Zenbat langile duten enpresa
onuradunek eta zenbat hazi den enplegua (gehikuntza garbia), honako
hauen arabera xehatuta: ading, kontratu-mota, kategoria), eta soldata-
arrakalaren aldakuntza.

e Enpresak sendotzea eta haztea: Zein diren inbertsioa jaso duten enpresen
datuak (fakturazioa, EBITDA, mozkin garbia, ondare garbia eta finantza-zor
garbia -FZG-), azken urtekoak eta aurreko urtetik izan den aldakuntza.

e Kanpoko jarduna: Zorroko enpresen kasuan, zein den esportazioen
fakturazioa eta horren pisu erlatiboa guztirako fakturazioan, eta nola aldatu
den aurreko ekitalditik.

e Lehiakortasuna hobetzea: Zorroko enpresen kasuan, zer aldaketa izan diren
lehiakortasunean: kostu operatiboak eta sarrerak, merkatu-kuota,
patenteen kopurua, merkatu berriak eta abar.

e Inbertsioa digitalizazioan: Zenbat inbertitu duten zorroko enpresek xede
hauetarako: teknologia modernizatzeko, prozesuak automatizatzeko, soluzio
digitalak edo 4.0. industriakoak aplikatzeko, eta efizientzia operatiboan
hobetzeko.

e Zenbat inbertitu den trantsizio ekologikoan: Zorroko enpresen kasuan, zenbat
inbertitu duten ingurumenean duten inpaktua murrizteko eta sortzen
dituzten berotegi-efektuko gasen isurketak murrizteko, honako hauek barne
direla: efizientzia energetikoa hobetzeko jarduketak, deskarbonizaziog,
baliabideen kudeaketa jasangarria, ekonomia zirkularra eta energia
berriztagarriak.

6.3.

e Jasangarritasuna: Zorroko enpresen kasuan, informazio ez-finantzarioq, IGG
arriskuen ebaluazioa eta zer jarduketa gauzatu diren, zehatz-mehatz, haiek
murrizteko.

e Gobernantza eta profesionalizazioa: Gobernu onerako politikak ezartzeari
buruzko txostena, partaidetzapeko enpresaren datu hauek zehaztuta:
genero-parekotasuna eta zein den administrazio-organoetako kide
independenteen portzentajea.

6.2.4. Reporting formalaren inguruko betebeharrak

Gainera, urtero, erakunde eskatzailearen eta Funtsaren auditoretzaren eta
urteko kontuen txostena bidali beharko da ekitaldia ixten den egunetik 150 egun
natural igaro baino lehen.

Hori guztia, INDARTUZek eskatzen dion eta, azken horren iritziz, Funtsaren
bilokaera eta jarraipen egokia bermatzeko beharrezkoa den beste edozein
informazio alde batera utzi gabe.

Konpromisoa ez betetzea eta zehapenak: araubidea

INDARTUZen inbertsio-konpromisoaren gutunean arautuko da zer ondorio
sortuko diren eta/edo zer zehapen ezarriko diren bertan ezarritako oinarrizko
hizpaketak betetzen ez direnean; hona:

e Lehenengo itxiera: Funtsaren itxiera, non INDARTUZek bere konpromisoa
formalizatuko duen eta gutxienez Funtsaren helburuko ondarearen % 20ko
konpromisoak izan beharko dituen (INDARTUZen konpromisoa kontuan hartu
gabe), gehienez ere sei (6) hilabeteko epean osatu beharko da, 5. atalean
aurreikusitako inbertsio-proposamena onartzeko erabakia jakinarazten
denetik zenbatzen hasita.

e Gutxieneko itxiera ez betetzea: 5. apartatuan xedatzen denaren arabera
inbertsio-proposamena onartzen zaien erakunde eskatzaileek hemezortzi
(18) hilabete edukiko dituzte, onarpen-erabakiaren jakinarazpenetik aurrera
zenbatuta, Funtsaren itxiera egiteko. Orduan, INDARTUZek bere konpromisoa
formalizatuko du. Itxieran, inbertsio-konpromisoen guztirakoa, Funtsaren
helburuaren % 70 izan beharko da gutxienez, eta inbertitzaileetako ezeinek
ezin izango du eduki konpromisoen guztirakoaren % bitik gorako
partaidetzarik.

e Euskadin eragina sortzeko konpromisoa ez betetzea: Zehapenak ezarriko dira
Funtsaren inbertsio-epea igaro ondoren Euskadin eragina sortzeko
konpromisoa betetzen ez denerako; hau da, Funtsaren bizitzan zehar
kobratutako komisio osoak edo partzialak itzultzea, egiteke dauden
ordainketak etetea edo ezeztatzea eta INDARTUZ Funtsetik merkatu-prezioan
ateratzea errazteq, besteak beste.

Larritasun bereziko beste ez-betetzeek, FElren irizpide teknikoaren araberq,
INDARTUZi ahalmena emango diote, besteak beste, Funtsaren bizitzan
kobratutako komisio osoak edo partzialak itzultzeko, egin gabe dauden
ordainketak eteteko edo ezeztatzeko eta INDARTUZ Funtsetik merkatu-prezioan
irteten laguntzeko.

7. PROPOSAMENAK ONARTZEKO ETA AZTERTZEKO SEI HILEKO ZIKLOAK

Prozesuan, proposamenak etengabe onartuko dira, eta sei hileko bi ziklotan
aztertu, alderatu eta egiaztatuko dira.

7.1 Proposamenak jasotzeko aldia eta onartzeko azken egunak
Erakunde eskatzaileek noiznahi aurkeztu ahal izango dituzte proposamenak

(etengobeko leihatila). Aldiz, ziklo bakoitzean ondoren, soilik aztertuko dira
honako “Onartzeko azken egun” hauek:

Zikloa Jasotzeko lehen eguna Onartzeko azken eguna
1. zikloa Azaroaren la (N-1urtea) Apirilaren 30a (N urtea)
2. zikloa Maiatzaren 1a (N urtea) Urriaren 31 (N urtea)

Maiatzaren laz gero jasotzen diren proposamenak kontuan hartuko dira 2.
ziklorako, eta azaroaren laz gero jasotzen direnak, berriz, kontuan hartuko dira
hurrengo urteko 1. ziklorako.

7.2 Aztertzeko eta onartzeko epeak

Proposamenak onartzeko azken eguna igaro ondoren, honako epe hauek
aplikatuko dira:

. Proposamenak aztertzeko

Zikloa . Onartzeko azken eguna
eta ebaluatzeko aldia
Maiatzaren letik ekainaren

1. zikloa Ekainaren 30a baino lehen
30era

. Azaroaren letik abenduaren .
2. zikloa 3Irg Abenduaren 31 baino lehen

XEDAPEN OROKORRAK
8.1. Konfidentzialtasuna

FElk eta INDARTUZek konpromisoa hartzen dute konfidentzial modura tratatzeko
entitate eskatzaileek ematen duten informazio guztia, kasuan kasuko erakunde
eskatzaileak zalantzarik gabe eta espresuki “konfidentzial” modura identifikatzen
badu (hemendik aurrera, “informazio konfidentziala”). FEIk eta INDARTUZek
konpromisoa hartzen dute, legezko betebeharrik ezean, isilpeko gisa berariaz
izendatu diren erakunde eskatzaileen informazioa hirugarrenei ez zabaltzeko.
Izaera horrek, bereziki, merkataritzako sekretuei, inbertsio-proiektuen jabetza
intelektualari edo eskaintzaren alderdi tekniko eta finantzarioei eragiten die.
Erakunde eskatzaileen betebeharra da modu argi eta unibokoan identifikatzea
zer dokumentu hartu behar diren konfidentzialtzat.

Aurrekoa gorabeherqg, erakunde eskatzaileak berariaz onartzen du prozesu
honen esparruan isilpeko informazio hori INDARTUZi jakinaraztea, bai eta honako
hauei ere:

e Programarekin zerikusia duten analisietan, ebaluazioan, gainbegiratzean
edo erabakiak hartzean zuzenean edo zeharka parte hartzen duten EAEko
sektore publikoko beste organo, erakunde edo sozietate batzuei;

e FElk, INDARTUZek edo aurreko erakunde publikoek kontratatutako
kanpoko aholkulariei, baldin eta hirugarren horiek konfidentzialtasun-
betebehar baliokideak badituzte.

Kasu guztietan, informazioa Prozesuaren berezko helburuetarako eta inbertsio-
proposamenaren balizko egituraketa, formalizazioq, jarraipena eta ikuskapena
egiteko baino ez da erabiliko, eta konfidentzialtasun-berme egokiak
mantenduko dira.

Aurrekoarekin bat etorriz, FEIk eta INDARTUZek konpromisoa hartzen dute
informazio konfidentziala prozesu honetarako soilik erabiltzeko eta informazio
konfidentzial guztia pribatu eta konfidentzial modura tratatzeko eta gordetzeko,
non eta aplikatu beharreko lege edo araudi batek edo agindu judizial edo
administratibo batek ez duen ezartzen hura argitaratu edo jakinarazi behar dela.

Aurreko betebeharretatik salbu daude:
e Zabaltzen denerako erabat publikoa den informazio konfidentziala.

e Klausula honetan ezartzen dena urratuta barik, beste modu batean
zabaldu eta erabat publiko bihurtzen den informazio konfidentziala.

8.2. Publizitatea eta gardentasuna.

Finantzen Euskal Institutua arautzen duen abenduaren 2leko 19/2023 Legean
(aurrerantzean, FElren Legeo) eta harekin bat datozenetan xedatutakoaren
arabera zabalkunde egokia bermatzeko, prozesu honen deialdia FElren
webgune ofizialean argitaratuko da (https://www.ivf-fei.euskadi.eus), bai eta
legez derrigorrezkoak edo egokiak diren beste edozein hedabidetan ere. FElren
webgune ofizialean argitaratuko dira prozesuaren dokumentazio guztia eta
dagozkion argibideak.

¢ Interesdunek argibideak eskatu ahal izango dituzte hautagaitzak
aurkezteko epea amaitu arte. Interesdunaren izena eta ordezkatzen
duten erakundea adierazi beharko dituzte, kontsulta gaztelaniaz edo
euskaraz indartuz@ivf-fei.eus helbide elektronikora bidalita.

¢ Interesdunek egindako argibide-eskaerek ez dute banakako erantzunik
jasoko. Jasotako argibide-eskaera guztien erantzunak FElren webgune
ofizial horretan argitaratuko dira.

e Baldin eta FElk hautematen badu deialdiaren testuan edozein
zehaztasun falta, hutsune edo akats material dagoela hautagaitzak
aurkezteko epea amaitu baino lehen, zuzendu egingo ditu eta, ondorioz,
horren berri emango du bere web orriaren bidez edo hori jasota uzten
duen beste edozein bideren bidez.

8.3. Prozesuari buruzko jakinarazpenak

Erakunde eskatzaileek helbide elektroniko bat emango dute, eta, bertan, jasoko
dituzte proposamenei buruzko jakinarazpenak (onartzen diren edo ez) etq,
onartuz gero, prozesuko fase guztien emaitzak.

8.4. Erakunde eskatzaileek oinarriak onartzea

Prozesuan zehar, FEIk eta/edo INDARTUZek noiznahi aldatu ahal izango dituzte
oinarriak.

Erakunde eskatzaileak inbertsio-proposamen bat bidaltzeak berekin ekarriko du
hark oinarri hauek onartu behar izateq, eta inolaz ere ez du sortuko haren aldeko
eskubiderik. Beraz, ez oinarri hauek, ez Prozesuak, ez Programak inolaz ere ez dute
eragingo FElren edo INDARTUZen inbertsio-konpromisorik.

Oinarri hauek argitaratzeak inolaz ere ez du sortuko INDARTUZen edo FElren
konpromisorik eskatzaileen edo bitartekoen aldeko ekarpena egiteko.

8.5. Datu pertsonalen babesa.

Prozesuan zehar FElren esku geratzen diren datu pertsonalak tratatu egingo dira,
eta honako tratamendu-jardueran honetan sartuko dira: Finantzaketa- eta
inbertsio- kontratuak.

e Arduraduna: Finantzen Euskal Institutua.

¢ Helburua: Finantzaketa-kontratuak kudeatzea. Pertsona juridikoen eta
pertsona fisikoen ordezkarien datuak.

e Legitimazioa: Tratamendua beharrezkoa da interes publikoaren izenean
edo tratamenduaren arduradunari esleitutako botere publikoak erabiliz
eginkizun bat betetzeko.

e Hartzaileak:
- Bankuak, kutxak eta nekazaritza-kutxak
- Notarioak, abokatuak eta prokuradoreak
- Beste finantza-erakunde batzuk
- Euskal Autonomia Erkidegoko beste organo batzuk

o Eskubideak: Eskubidea duzu datuak eskuratu, zuzendu eta ezabatzeko,
baita beste eskubide batzuk ere, informazio osagarrian jasotzen direnak.

* Informazio osagarria: Datuen babesari buruzko informazio gehigarri eta
zehatza kontsultatu nahi izanez gero, jo gure web-orri honetara:
https://www.euskadi.eus/informazio-klausulak/web01-
sedepd/eu/gardentasuna/109900-capal-eu.shtml

e Araudia: Datuak Babesteko Erregelamendu Orokorra (https://eur-
lex.europa.eu/legal-content/ES/TXT/?uri=celex:32016R0679) 3/2018 Lege
Organikoa, abenduaren 5ekoq, Datu Pertsonalak Babestekoa eta Eskubide
Digitalak Bermatzekoa (https://www.boe.es/buscar/doc.php?id=BOE-A-
2018-16673)

8.6. Lege-araubidea.

Prozesu honi ez zaio aplikatuko Sektore Publikoko Kontratuen azaroaren 8ko
9/2017 Legea.

Prozesu hau zuzenbide pribatuak arautzen du, eta FElk eta INDARTUZek
hirugarrenekin dituzten harremanen eta haien jardueraren esparruaren barruan
sartzen eta mugatzen da, FElren Legearen 1.3 artikuluan ezarritakoaren arabera.

lldo horretan, eta azalpen gisa eta ez zehatz-mehatz, (i) oinarriak eta (ii)
prozesuaren ondorioz gerora sor daitezkeen negozio juridiko guztiak zuzenbide
pribatuak arautuko ditu.

Erakunde eskatzaileak inbertsio-proposamen bat bidaltzeak, 3. klausulan
adierazitakoarekin bat, oinarri hauek onartzea ekarriko du, eta ez du inolako
eskubiderik sortuko haren alde. Horrenbestez, ezin izango da inola ere ulertu
Oinarri hauek edo Prozesuak berekin dakartenik FEIk edo INDARTUZek inbertsio-
konpromisoa hartzea.

Oinarri hauek argitaratzeak ez du esan nahi, inola ere, INDARTUZek edo FEIk
erakunde eskatzaileen aldeko ekarpen bat egiteko konpromisoa hartzen
dutenik.

Aplikagarria izanez gero, prozesuak eta horren ondoriozko negozio juridikoek
merkatu-baldintzak bete beharko dituzte, eta, nolanahi ere, Estatu-laguntzen
arloko Europako araudia errespetatu beharko dute.

FEIk beretzat gordetzen du unean-unean beharrezkotzat jotzen dituen irizpide

subjektiboak aplikatzeko ahalmena, prozesu honen edukia eta dokumentazioa
interpretatu eta balioesteari dagokionez.

I.LEranskina

Interes-adierazpena dokumentua

Zuzendari nagusi andere

Finantzen Euskal Institutua

Bilboko Burtsaren Eraikina— 39 solairua
48001 - Bilbo

Andere agurgarria,

Honen bidez, gure interes-adierazpena bidaltzen dizugu, _______ _
eskatzailea")ren izenean, proposatutako inbertsioa jasoko duen ibilgailua _ _ _ _ _ _
____________ ("lbilgailua” edo "Funtsa”) izanda, Finantzen Euskal Institutuak
(FEI) Eskalagarritasuneko Inbertitzeko Programaren (INDARTUZ) esparruan arrisku
kapitaleko erakundeak hautatzeko egindako deialdiari erantzuteko.

Behean sinatzen duenak, ____ __ __ ("erakunde eskatzailea”) ordezkatzeko behar
bezala baimenduta, adierazpen hau sinatzean adierazten du deialdiari buruz
aurkezten diren interes- adierazpen honetan eta gainerako agirietan jasotako
informazioa osoa eta zuzena dela elementu guztietan.

Azkenik, sinatzaileak adierazten du Interes Adierazpena bidaltzeak, ondorio
guztietarako, Oinarrietan eta Eranskinetan ezarritakoa osorik eta baldintzarik gabe
onartzea dakarrela, erreserbarik eta baldintzarik gabe, eta horiek, egonez gero,
erakunde eskatzailea ez onartzea ekar lezaketela.

Adeitasunez,

Sinadura eta erakundearen zigilua:
Izena eta kargua:
Erakundearen izena:

Lekua eta eguna:

Eskatzailearen identifikazioa

1.1. Eskatzailearen identifikazioa

Eskatzailearen izena
Harremanetarako datuak (helbidea,
telefonoaq, helbide elektronikoa)

Forma juridikoa
IFK

1.2. Eskatzailearen izenean interes-adierazpena aurkezteko baimena duen
pertsona

Tratamendua

Izen eta abizenak

Kargua

Harremanetarako datuak (helbidea,
telefonoaq, helbide elektronikoa)

1.3. Prozedurako harremanetarako pertsona (pertsona bera ez bada)

Tratamendua

Izen eta abizenak

Kargua

Harremanetarako datuak (helbidea,
telefonoaq, helbide elektronikoa)

Il.LEranskina

Onartzeko baldintzak betetzeari buruzko zinpeko adierazpena

__________ NAN zenbakia dueng,
) agiri bidez egiaztatzen denaren

_________________ jauna/anderea,
ordezkatuz,. (IFK:

arabera,,

ADIERAZTEN DU, parte-hartzaileak hautaketa-prozedurarako eskatutako
dokumentazioa hasieran aurkezteko unean, honako hautaketa-irizpide hauek
betetzen dituela:

__________ erakunde eskatzailea azaroaren 12ko 22/2014 Legean
ezarritakoaren arabera erakunde gisa eratu eta erregistratuta dago (22/2014
Legeqa, azaroaren 12koaq, arrisku-kapitaleko erakundeak, inbertsio kolektiboko
beste erakunde itxi batzuk eta inbertsio kolektiboko erakunde itxien sozietate
kudeatzaileak arautzen dituena eta Inbertsio Kolektiboko Erakundeei buruzko
azaroaren 4ko 35/2003 Legea aldatzen duena), oinarrien 3. atalean ezartzen den
moduan.

Erakunde eskatzailea beste Estatu batean (EBko kidea dena) eratuta edo
erregistratuta badago, Espainian jarduteko eta merkaturatzeko beharrezkoak
diren indarreko baimenak dituela adierazten du.

Erakunde eskatzaileak CNMVk eta/edo aplikatu beharreko araudiak kaudimenari
buruz ezarritako eskakizunak betetzen ditu, eta Espainian jarduteko indarreko
baimena du. Gainera, Kudeaketa-taldeak eta erakunde eskatzaileak ez dute
zehapen-espedienterik irekita eta ez dute jada ebatzitako zehapen-espedienterik
izan, Administrazio Publikoarekin kontratatzea eragozten dutenak.

Egungo kudeaketa-taldeko bi (2) kide, gutxienez, arrisku-kapitaleko erakunde
bateko kudeaketa-taldeko kide izan dirg, ibilgailu baten kudeaketan esperientzia
dute ibilgailu horren inbertsio-aldi osoan, eta gutxienez bost (5) urteko
esperientzia dute arrisku-kapitaleko inbertsioaren arloan.

Egungo kudeaketa-taldeko bi (2) kide, gutxienez, arrisku-kapitaleko erakunde
bateko kudeaketa-taldeko kide izan dira, bitarteko baten kudeaketan esperientzia
dute bitarteko horren inbertsio-aldi osoan, eta gutxienez bost (5) urteko
esperientzia dute arrisku-kapitaleko inbertsioaren arloan. Horrez gain, gutxienez
kudeaketa-taldeko kide batek urte (1) bateko baino gehiagoko esperientzia
egiaztatu du Euskal Autonomia Erkidegoan egindako inbertsioetan.

Izena Funtsa/Erakundea | hasiera- eta | Funtzioak

Esperientzia (kargua,

amaiera- data)

Kudeaketa-taldeak eta/edo erakunde eskatzaileak konpromisoa hartu dute
funtsaren ondarearen gutxienez % 2 jartzeko, edo, bestela, Programaren
helburuekin benetan bat etortzea ahalbidetzen duen zenbateko bat, inbertsio-
proposamenean ezarritakoaren ildotik. Erakunde eskatzaileak, kudeaketa-taldea
osatzen duten pertsonek edo kudeaketa-taldea osatzen dutenek % 100ean parte
hartzen duten ondare-ibilgailu batek sinatutako konpromisoak baino ez dira
baliozkotzat joko.

Eskatzaileak konpromisoa hartzen du diru-zuritze prebentzioari, terrorismoaren
eta haren finantzaketaren eta zerga-iruzur aurkako borrokari buruzko araudi
guztia une oro betetzeko, aplikagarri zaien guztian.

Erantzukizunpeko adierazpen honekin batera aurkezten den dokumentazioa eta
proposamen teknikoan jasotakoa egiazkoak dira.

Eskatzaileak eta sinatzen duenak, eskatzailearen behar bezala baimendutako
ordezkari gisa, aurrekoaren frogak emateko konpromisoa hartzen dute, FElk
eskatu ondoren.

Erakunde eskatzaileak adierazi du ez duela legezko, kontratuzko edo bestelako
eragozpenik  oinarrien 6. atalean  ezarritako  kontratu-konpromisoak
baliozkotasunez eta modu loteslean onartzeko, baldin eta bere inbertsio-
proposamena onartzen bada.

Nolanahi ere, zinpeko adierazpenean 3.1 ataleko baldintza guztiak bete beharko dira.

Eta horrela jasota gera dadin,
prozedura honetan parte hartzeko, adierazpen hau sinatzen dut

jdunak/andreok hautaketa-

(e)n,2026ko __ _ __ ___________ aren __ _ o ____ (e) (a) n.

Sinatuta.

